
Wegnesh enaangzhewad giw engodweaangizijig? 
 
Enaangzhed ow ngodweaangizing debendagozid: 
 
Wiindamaaw engodweaangizijig gegiin ezhi-
waamdaman ezhwebag 
 
Wiindamaaw gegiin enaamjiwyin ge-zhichigengba 
 
Megwa nshike yawaad giw engodweaangizijig 
dbaaknigewin dizhtoonawa – aabdeg go kina giw 
engodweaangizijig wii-wankiiyendamoowad miinwa 
nogdowenmindwa 
 
Gezhi-zhiitaayin giin pii maawnjiding: 
 
i. Moonendan ge-zhiwebak pii maawnjiding 
ii.  Mkwendan gegiin ge-namjiwyin 
iii.  Nda-mkwendan gegiin wa-kidyin, zhibiihan 

iishpin nodmaagoyin 
iv. Mkwendan gezhi-daapnamwad gegiin 

enendaman miiwa ge-naamjiwad gewiinwa 
 
Dbewgendan gegiin endawendaman pii maawnjiding 
 
Wiindamaaw e-niigaanzid iishpin gegoo aaskaagewin 
bgosendaman pii maawnjiding giizhigag 
 
Enaangzhed ow e-naadmaaged: 
 
Kinwaadendan ezhi-mshkawziiwad  
e-ngodweaangizijig 
 
Wiindamaaw e-ngodweaangizijig, waazhi-
nsaatamowad, iishpin gegoo zhi-dewmaawad niw 
binoojiinhan maage ezhi-ngodweaangizinid 
 
Weweni wiindamaaw iishpin gegoo memdaage zhi-
zegziwad  
 
Kinwaadendan iishpin gegoo naadmaagewin gezhi-
aabdakba 
 
 
 
 
 
 

Enaangzhed ow e-gigidod: 
 
Waazhi-nsaataming zhi-gigidon wiindimaageyin iw 
zhaayawin (mji-bimaadziwin, nboodewendamowin) 
ezhi-miishkaawndwa giw ngodweaangizwining 
debendaagozijig 
 
Wiindimaagen giw aanin e-ngodweaangizijig iw 
naasap ezhwebizijig ga-naadmaagwad miinwa 
naadmaadwin gendinmaawaba ezhi-ngodweaangizwad 
 
 
 
 
 
 
 
MND Maawnjidiwin giizhigad: 
 
Ezhi-giizhigag: 
Aapii: 
Maajtaang pii: 
 

Gchi-piitendaagozi kina weya e-wiikmind 
 

Children’s Aid Society of Sudbury/Manitoulin 
naadmaagewin iw aawan MND 

 
Gchi-miigwechwihanaanig giw Maamwi 
Ngodweaangizwin Nokiiwin ode Toronto 

 
 
 

 
 
 
 

 
 
 
 
 

Maamwi 
Ngodweaangizwin 

Dbaaknigewin 
 
 

E-niigaanzid:   
 
 
 
 
 
 
 
 
 
 
 
 



Wenesh iw Maamwi Ngodweaangizwin Dbaaknigewin 
(MND)? 
 
Maawnjidiwag giw gitziimak, binoojiinhag, 
danwendaaganag, wiichkiiwenhag, miinwa CAS 
maamwi wii-zhitoowad dbaaknigewin wii-wankiiwad 
binoojiinh miinwa giw e-ngodweaangizijig 
 
Wenesh eyaad ngodweaangizing? 
 
Danwendaaganag, wiichkiiwenhag, miinwa wegwenh 
go e-ngaadenjiged dbendaagozi ngodweaangizing 
 
Aaniish enji-aabjitoong MND? 
 
Debweyendaamog giw CAS wiinwa giw 
engodweaangizijig wii-zhitoowad dbaaknigewinan 
wii-wankiinid binoojiinhan 
 
Biidoonaawa nbwaakaawin, kendaaswin miinwa 
aaskaagewin pii dbaaknigewad giw engodweaangizijig 
 
MND naadmaagemgad wii-waamdaamowad giw 
engodweaangizijig aapii naadmaadwin temgak 
maamwi yaawad maage enjibaawad odenang 
 
Maamwi ga-noondwaawan ekidonid niw e-kendaasnid 
miinwa aanin ngodweaangizwining debendaagozinid  
ekidonid 
 
Nshike giw engodweaangizijig ga-zhitoonawa iw 
dbaaknigewin moonendaamowad ezhi-dewendang  
miinwa ezhi-zegzid kina weya 
 
Aaniish ezhichigeng wii-zhiwebag iw 
nodweaangizwin maawnjidiwin? 
 
Pii nkwetaang ow gitiziim/naagdowenjiged, ow 
naadmaaged wiindimoowan niw e-nigaanzinid miidash 
gewiin ow kendamoonad kina weya 
 
E-niigaanzid ga-wiindamaage iw MND enaabidag, da-
gwedwe wenesh engodweaangizid, wenesh aanin ge-
wiikmindwaaba miinwa gezhi-debnigaazwaaba 
 
E-niigaanzid ga-zhaaman niw engodweaangiznid, ga-
zhiitaayan, miinwa ga-wiikman enji-maawnjiding 
 

E-niigaanzid da-gwede wenesh geyaabi (e.g. 
naadmaagejig) ge-wiikmindba enji-maawnjiding 
 
E-niigaanzid ga-nogdawendan gzhaadaawsowin, wa-
mnikweng, miijim, miinwa waazhi-dgooshnang, mnik 
ndawendaagok 
Aaniish piichi gbeying ebaabiitoong wii-maawnjiding? 
 
Niiwin maage ngodwaaswi namegiizhig njitaamgod 
wii-zhiitang miinwa wii-zhiitaawsidoong iw 
ngodweaangizwin maawnjidowin 
 
Maawnjidiwag go biinish giw engodweaangizijig 
shkwa-zhibiimoowad iw dbaaknigewin weweni wii-
wankiinid binoojiinhan, ngo-giizhigad go shkwanan, 
gegwa wewiibendige 
Aaniish ezhwebag ode MND? 
 
Eko-bezhik: Namkaageng miinwa kenjigewin 
miigweng 
 
E-niigaanzid namkawan kina weya 
 
Miidash miinwa zhi-nsaaknigaadeg enendamoowad 
giw engodweaangizijig 
 
Wiindamaagem enaabidak miinwa kina weya 
wiindamaage ezhnikaazod miinwa ezhi-bgosendang 
nongo giizhigag 
 
Zhibiigaademgad wazhi-mndaadendi-giigidong 
 
Wankiiyendaming dbaakinegewin wiindimaagom 
 
Giw CAS miinwa aanin wiindimaagewag giw 
engodweaangizijig ezhi-mshkawziiwad miinwa ezhi-
dewmaawad niw binoojiinhan.  Gwedwewag giw 
engodweaangizijig iishpin gegoo nsaatazwad jibwa 
maawnjidiwad nshike 
 
Eko-niizhing:  Ngodweaangizwin nshike aawang 
 
Wiinwa go mnik wa-dzhitaawad giw 
engodweaangizijig ga-yaanaawa wii-
gnawaamdaamwad gezhi-naadmaawndiba ow 
binoojiinh miiwa engodweaangizijig.  Gchi-
piitendaagod maanda miinwa gnezh giizigad, gegwa 
wewiibemdige 

Eko-nsing:  Aanj waamjigaade dbaaknigewin 
 
Iw dbaaknigewin gazhitoowad giw engodweaangizijig 
miinaawan niw CAS enaadmaaged miinwa 
eniigaanzid 
 
Kina gegoo gazhichigeng gii-dbaaknigeng 
dbaajmaawag, iishpin wii-aanjtoong gegoo 
 
Wiindimaagem pii miinwa maawnjiding wii-
daakendaming ezhi-maajiishkang.  Ga-gwejimigo 
gegiin enendaaman gii-wiijiweyin maampii MND 
maawnjiding 
 
E-niigaanzid ga-mzinaakzidoon miinwa ga-
niindaawen iw dbaaknigewin ga-zhibiimaawad giw 
engodweaangizijig 


